
I Чӑвашсен паллӑ писателе, пӗтӗм халӑх юратса вулакан «Емӗр сакки сарлака» 
jjOMau авторе Никифор Мранька ҫуралнӑранпа 100 ҫул ҫитнӗ май 

«ПАХАР МАНА, ПАХАР. ТЕН 
У Р А Х КУ Р А Й MAP Т А ? . . . » 

Никифор Федорович 
Мранькана, халйхймарйн чаплй 

ҫыравҫине пӗлмен чӑваш ҫук та пуле 
Ҫёртме уйӑхӗн 9-мӗшӗнче вӑл ҫуралнаранпа пӗр 

ӗмёр ҫитре. Ҫавпа май иртнӗ эрпере, юн кун 
Шупашкарта, К. В. Иванов ячеллӗ Литература 

музейӗнче ӑна халалласа юбилей каҫё пулчӗ. 
Сире ҫак уявран хатӗрленӗ материалу 

паллаштаратпӑр. 

Галина Еливанова, музей ӗҫченӗ: 
«Ӗмӗр сакки сарлака» романри Ҫтап-
пан - чӑн пурнӑҫри ҫын, Куславкка 
районӗнчи Елчӗк ялӗнче ҫуралса 
уснӗ Иван Иванович Измайлов. 
Вӑйлӑ та тӗреклӗ, ҫирӗп хул-ҫурӑмлӑ 
чӑваш. Пӗринче ун килӗнче ар сын-
сем пуҫтарӑннӑ, Измайлов самаях 
йывӑр тихана хул пуҫҫи ҫине хурса 
картиш тавра виҫҫӗ ҫаврӑнать. 
Вутта кайсан, каялла килнӗ чух Иван 
Ивановичей лаши чӑхӑмлама пуҫ-
лать, ӑна тӑварать те лаши вырӑнне 
кӳлӗнет, лава хӑй туртса килет. 
Тепрехинче ултӑ ҫын аран-аран 
йӑтакан 480 килограмлӑ ҫӑка пӑра-
хут ҫине пӗчченех йӑтса кӗрет. 
Циркра тӗрӗк кӗрешӳҫине ҫӗклет 
те хул пуҫҫи урлӑ ҫавӑрса ҫапать. 
Измайлов 88 ҫул ҫитиччен пурӑннӑ». 

Георгий Ефимов, Чӑваш халӑх 
поэчӗ: «Никифор Мранька хӑй евӗр 
ҫынччӗ. Чӑваш академи драма те-
атрӗнче унӑн 11 пьесине лартнӑ. 
Чи юлашкине - «Ванюшин сержан­
та» пӗтӗм респуликипех кӑтартса 
ҫӳренӗ. 1944 ҫулта артистсем Ка-
наш районне килсен спектакль пӑхма 

Вӑтакас Кипече кайрӑм. Спектакль-
те нимӗҫ фашисчӗ совет салтакне 
пӑвнӑ самант пур. Шӑп ҫав вӑхӑтра 
курав залӗнчен пӗр шӑпӑрлан сик-
се тухать те фашиста патакпа яра 
парать. Нимӗҫ рольне вылякан ар­
тист ҫухалса каймасть, ачана сце­
на ҫинелле сӗтӗрме тытӑнать. 
Шӑпӑрлан: «Анне! Фашист вӗле-
рет!» - тесе кӑшкӑрса ярать. Ҫак 
сцена Никифор Федорович чӑн пур-
нӑҫри пек ӗненмелле сӑнарсем тума 
пултарнине кӑтартса парать. 

50-мӗш ҫулсенче Куславккара, 
парти райкомӗн конференцийӗнче 
Мранька райком секретарьне ӗҫри 
ҫитменлӗхсемшӗн питӗ вӑйлӑ кри-
тиклет, ҫавӑншӑн ӑна 5 ҫуллӑха 
хупма приговор йышӑнаҫҫӗ. Сталин 
вилнӗ хыҫҫӑн ҫеҫ, 2 ҫул ҫурӑран 
тухать вӑл тӗрмерен. Кайран рай-
комра та, райӗҫтӑвкомра та ӗҫленӗ. 
Хура е шурӑ чуссӑнккипе ҫӳретчӗ. 
Мӗншӗн-ха? «Ура ыратать. Тӗрмере 
нар ҫинчен сивӗ бетон урайне пӑра-
хатчӗҫ», - тесе калатчӗ. Куславкка-
ран Шупашкара ятарласа голубцы 
ҫиме килетчӗ. «Коммунизм ялавӗн-

че» ӗҫленӗ чухне Крысинпа иксӗмӗр 
Куславкка районне хаҫат сарма 
кайрӑмӑр. Икӗ-виҫӗ кун иртсен 
Мранька хӑй патне шӑнкӑравлама 
ыйтни пирки пӗлтерчӗд. Шӑнкӑрав-
ларӑм. Никифор Федорович ҫине 
тӑрсах хӑнана чӗнчӗ. Кӑвак ҫуртра 
пурӑнатчӗ. Питӗ лайӑх кӗтсе илчӗ... 
Балалайка калама пуҫларӗ. «Таш-
ла! - терӗ арӑмне. Унтан, - хӗрарӑмӑн 
мӗнле вӑл пӗччен ташламалла, ак 
ку мӗн туса ларать?» - тесе Крыси-
на урай варрине кӑларчӗ, тепӗртак-
ран мана та. 

Мранька пек писатель пулнӑшӑн 
мухтанмапла ҫеҫ. Вал пурнӑҫа сӑнама 
пӗлнӗ. «Халӑх умӗнче ответлӑха туйса 
ӗҫлетӗп», - тетчӗ. Ҫакна та каласа 
хӑварасшӑн: «Тӑван Атӑл» журналӑн 
кӑҫалхи 6-мӗш номерӗнче Мрань-
кан халиччен ниҫта та пичетленмен 
пьеси тухмалла». 

Асклиада Соколова, писатель: 
«Мранька кӗнекисем вӑхӑтра тухса 
пыраймастчӗҫ, чирлекелетчӗ. «Юн 
тымарӗсем чирлӗ пирки пӳрнесем 
патне юн пымасть, питӗ шӑнаҫҫӗ, 
ҫавӑнпа кӑҫатпа ҫуретӗп», - тетчӗ. 

«Вӑт Мранька тӗрӗс ҫырать», - тесс 
калатчӗҫ халӑхра». 

Виталий Станьял, литература 
тӗпчевҫи: «Мранькка ҫуллӗччӗ, шак-
ла пуҫлӑччӗ. Чӗлхи питӗ япшарччӗ. 
Ун патӗнче студентсемпе хӑнара 
пулнӑччӗ. Кӑвак ҫутӑ килмесӗр! 
кӑларса ямарӗ. «Ӗмӗр сакки сарла-
кан» тӑххӑрмӗш кӗнекине ҫыратӑп», 
- тетчӗ». 

Василий Сорокин, радиожурна­
лист: «Ӗмӗр сакки сарлака» роман 
хӑвӑрт сутӑнса пӗтрӗ. Радиона 
ҫырусем килме пуҫларӗҫ: «Романа 
тупса илме ҫук, сыпӑкӗсене те пу-
лин вуласа парӑр». Передачӑсем 
йӗркелерӗмӗр». 

Петӗр Ялкир, поэт: «Тӗлӗнмелле 
пысӑк писатель. Куславккара ун 
ячӗпе урам хисепленет. Мранька 
ятне ҫӳлерех ҫӗклемелле пирӗн». 

Юрий Григорьев, ЧР культура 
тата национальностей ӗҫӗсен ми-
нистрӗн ҫумӗ: «Сӗртме уйӑхӗн 8-
мӗшӗнче Куславккара Мранькана 
сума суса вӑл пурӑннӑ «Ҫӗнтерӗвӗн 
30 ҫулӗ» урамри ҫурт умне чул 
хураҫҫӗ. Уява Чӑваш Республикин 
Президенчӗ хутшӑнать, Хусантан 
ывӑлӗ килет». 

Осип Алексеев, писатель-жур­
налист: «Вӑрмар районӗнчи Кӗлкеш 
шкулӗнче ӗҫленӗ чух Мранькана тӗл 
пулас тӗллевпе ачасемпе ятарласа 
Куславккана кайрӑмӑр, ҫуранах. Сто-
ловӑйӗнче лараттӑмӑр. Пырса кӗчӗ 
шурӑ чуссӑнкки тӑхӑннӑ ҫын. Ара, 
ку Никифор Мранька вӗт. Хыпалан-
сах ун патне пытӑм. «Вӑхӑт ҫук, -
терӗ малтанах. - Юрӗ, эппин. 3 
минутлӑх пур. Ачусене пуҫтар. -
Вӗренекенсем пухӑнса тӑрсан, -
пӑхӑр мана, пӑхӑр, тен, урӑх ку-
раймӑр та? Каярах тӗл пулӑпӑр. 
Эп сире хам чӗнӗп, кӗтсе илӗп. 
Халь вӑхӑт ҫук-ха», - тесе васкасах 
столовӑйӗнчен тухса кайрӗ. Чӑнах 
та, текех тӗл пулаймарӑмӑр Мрань­
кана. Ачасем ҫак саманта темччен 
аса илсе пурӑнчӗҫ». 

Николай Иванов, критик: «Ӗмӗр 
сакки сарлака» роман чӑваш лите-
ратуринче чӑннипех те пысӑк йӗр 
хӑварчӗ». 

Валеншна Эльби, писатель: «Ман 
куҫ умӗнче вӑл уссиллӗ, пичӗ 
хӗрлӗччӗ...» 

П. ҪӐЛКУҪ хатӗрленӗ. 


